
USAID ndihmon kompanitë në rajonin e Maleshevës për akses në financa në një 

periudhë recesioni   

 
Të mërkurën, më datë 16 dhjetor të vitit 2009, Projekti për konkurrencë i USAID, në bashkëpunim 
me ekipet për Zhvillimin Ekonomik Rajonal (ZHER) nga Dellçeva, Berova, Vinica dhe Pehçeva 
organizuan një Konferencë për Platformë financiare me temë “Akses në financa në kohë 
recesioni”. Konferenca u mbajt në Vinicë, ku përfaqësues të bankave kryesore dhe 
institucioneve financiare në Maqedoni, (përfshirë këtu Bankën e Maqedonisë për Zhvillim dhe 
Promovim, Stopanska bankën dhe shtëpinë e kursimeve Mozhnosti)  prezantuan produktet dhe 
shërbimet e tyre financiare në financimin e përbashkët të më shumë se 100 kompanive të rajonit 
të Maleshevisë të cilat morën pjesë në këtë Konferencë. 
 
 “Kompanitë kanë nevojë për financime nga jashtë që të mund të stimulojnë rritjen e tyre dhe 
mundësitë për të konkurruar në tregjet botërore” – tha Margareta Lipkovska Atanasov, specialist 
për menaxhimin e projekteve pranë USAID  “Ne duam t’i shohim kompanitë Maqedonase se si 
konkurrojnë me sukses në tregjet ndërkombëtare dhe kështu të kontribuojnë në rritjen e 
punësimeve të reja dhe eksportit që do të ketë si rezultat një standard më të lartë jetësor në 
Maqedoni.”  
 
Kjo konferencë është pjesë e aktiviteteve të Platformës Financiare të Projektit për Konkurrencë të 
USAID që ka për qëllim të ndihmojë kompanitë të plotësojnë nevojat financiare për biznesin e 
tyre, t’ju mundësojë zhvillimin e biznesit dhe të zhvillojnë strategji për investime për akses në një 
paletë të gjërë të produkteve dhe shërbimeve financiare përfshirë këtu huatë komerciale dhe 
financimin e drejtë.  
 
“Ne pranojmë propozime financiare për çdo ditë që janë të natyrave të ndryshme. Por, kur unë 
shikoj ndonjë propozim të përpunuar nga ndonjë ndihmës financiar i Projektit për konkurrencë të 
USAID, jam më i bindur që plani i investimeve është menduar mirë dhe propozimi ka bazë.  Për 
këtë arsye ne e kemi më të lehtë të vlerësojmë propozimin e dhënë dhe të marrim vendim 
pozitiv” - tha Aleksandar Stanojkovski, menaxher i Departamentit të kredive dhe Garancive 
pranë Bankës së Maqedonisë për Zhvillim dhe Promovim (BMZHP). 
 
Që nga fillimi i Platformës financiare në stator të vitit 2008 e deri më sot, Projekti për Konkurrencë 
i USAID u ka ndihmuar 32 kompanive maqedonase në marrjen e mjeteve financiare të jashtme 
në një vlerë prej  7.6 milion dollarësh, duke tërhequr kështu investime me një vlerë totale prej 
12.54 milion dollarësh.  Këto investime u realizuan me ndihmën e dhënë nga grupi i ndihmësave 
financiar të Projektit për konkurrencë të USAID.  Ata  i ndihmojnë kompanitë për të zhvilluar 
strategjitë e tyre për investime, për të ndërtuar plane të qëndrueshme biznesi dhe për akses në 
produktet lokale financiare si dhe të zgjerojnë operacionet e biznesit të tyre. 
 

SHËNIME PËR REDAKTORËT: 
Populli amerikan nëpërmjet USAID, që nga viti 1993 në Maqedoni ka investuar përafërsisht 500 
milion dollarë. USAID është duke implementuar projekte që nxisin investime, krijojnë vende pune, 
zvogëlojnë korrupsionin dhe përmisojnë cilësinë  e arsimit në Maqedoni. Këto iniciativa mbështesin 
tranzicionin e Maqedonisë drejt një demokracie të qëndrueshme dhe integrim të suksesshëm në 
Bashkimin Europian. USAID mundëson asistencë ekonomike dhe me njerëz në më shumë se 100 
vende. Për më shumë informacion ju lutemi vizitoni faqen e internetit http://macedonia.usaid.gov. 
  


